
UGOVOR  
O IZVOĐENJU RADOVA NA REKONSTRUKCIJI RADIONICE ZA PRAKTIČNU NASTAVU-

ENTERIJER U  JU SREDNJA ŠKOLA ZA SAOBRAĆAJ I KOMUNIKACIJE SARAJEVO  
 

zaključen dana 29.12.2017. godine u Sarajevu između 
 

1. Ugovorne strane: 
 

 Naručilac radova: JU  "SREDNJA ŠKOLA ZA SAOBRAĆAJ I KOMUNIKACIJE SARAJEVO" 
     Velešići broj 2       
     71 000 Sarajevo  
     ID BR: 4200565410001 
     Zastupan od: Mirsada Šahbegović, direktorica  
     (u daljem tekstu: Naručilac radova) 
 
 Izvođač radova:  "SELA" d.o.o.  Sarajevo  
                  Rajlovačka cesta broj 31 
     71000 Sarajevo 
     ID BR: 4200502250004 
     PDV BR: 200502250004 
                               Zastupan od: Tutić Sead, direktor 
    (u daljem tekstu: Izvođač radova) 
 
2. Predmet ugovora: 

2. 1  Ovim ugovorom izvođač preuzima obavezu izvođenja pripremnih, zidarskih, betonskih, keramičarskih, 
molersko-farbarskih, te ostalih i nepredviđenih radova za potrebe rekonstrukcije radionice za praktičnu 
nastavu-enterijer u JU Srednja škola za saobraćaj i komunikacije Sarajevo, u Ulici Velešići broj 2 
Sarajevo, a u skladu sa važećim tehničkim normativima i standardima koji važe za ovu vrstu radova, a 
shodno usvojenoj, prihvaćenoj i izabranoj Ponudi broj: 06-1907 od 15.12.2017.godine i  Konkurentskom 
zahtjevu za dostavljanje ponuda, kao i po Odluci o izboru najpovoljnijeg ponuđača broj: 06-1963 od 
20.12.2017.godine.  

2.2 Ponuda  broj: 06-1907 od 15.12.2017.godine je sastavni dio ovog Ugovora. 
 

3. Vrijednost radova: 
3. 1 Vrijednost izvođenja radova utvrđena je na osnovu vrste, količine i jediničnih cijena radova u Ponudi i 
iznosi: 

UKUPNO:                                        32. 378, 99 KM 
+PDV 17%                                                                                                              5. 504,43 KM 
SVE UKUPNO SA PDV-om:                                                                                37.883,42 KM 

 
3. 2 Ugovorne strane saglasno utvrđuju da se jedinične cijene ne mogu  mijenjati u toku izvođenja radova od 

strane Naručioca radova. Potpisivanjem ugovora Naručilac radova je saglasan sa ponuđenim cijenama i 
opisom radova. 

3. 3 Razlozi iz kojih može doći do povećanja jediničnih cijena je jedino u slučaju poskupljenja materijala od 
strane dobavljača prema Izvođaču radova. U tom slučaju Izvođač će Naručiocu radova predočiti valjanju 
dokumentaciju kojom će dokumentovati i dokazati to poskupljenje, na osnovu čega će se formirati nova 
Ponuda koja će sadržavati vrijednost koja se odnosi samo na poskupljenje materijala prema Naručiocu 
radova onoliko za koliko je taj isti materijal poskupljen prema Izvođaču radova.  

 
3. 4 Izmjene jediničnih cijena odnose se samo na jediničnu cijenu materijala dok je cijena za rad fiksna za one 

pozicije koje su ponuđene u ponudi. 
  Ukoliko u toku izvođenja radova dođe do promjene opisa pozicije koja je ponuđena u ponudi bilo iz 

razloga nemogućnosti izvođenja tog dijela posla, Izvođač radova će prvenstveno o tome obavijestiti 

Naručioca radova te mu dostaviti alternativno rješenje za tu poziciji sa novom cijenom koštanja. Taj rad 
će se onda tretirati kao naknadni rad.  

3.  5 Obračun izvedenih radova će se vršiti po okončanju radova na osnovu stvarno izvedenih radova  po 
opisu i količini prikazanih u građevinskoj knjizi i jediničnih cijena iz ponude koja je sastavni dio ovog 
Ugovora. 

3. 6 Nadzor nad izvođenjem ugovorenih  radova ispred naručioca radova vršit će stručno lice, o čemu će se donijeti 
posebno Rješenje o imenovanju, te će isto biti dostavljeno Izvođačui radova, a ispred izvođača radova jedno stručno 
lice, a koga izvođač radova odredi. Izvođač radova dužan je pismeno obavijestiti Naručioca radova o stručnom licu, koje 
će vršiti nadzor nad izvođenjem ugovorenih radova.  

3. 7 Prijem izvršenih radova izvršit će Mujezinović Sejad i Džanković Asim, a što će biti konstatovano kroz zapisnik o 
izvršenim radovima. 

  
4. Način plaćanja: 
4. 1  Ugovorne strane su saglasne da se plaćanje cijene radova po ovom Ugovoru izvrši na transakcijski račun 
Izvođača  radova bez avansno i u roku od 210 dana od dana zaprimanja računa,  u ukupnom iznosu od 37.883,42 
KM sa uračunatim PDV-om. 

 
 

5. Početak radova i rok izvođenja radova 
 
5. 1        Radovi će se izvoditi u januaru 2018.godine, kad su učenici na zimskom raspustu, zbog sigurnosti istih, te 

se Izvođač radova  obavezuje da će pristupiti izvođenju radova po potpisu ovog Ugovora. 
5. 2 U skladu sa članom 5. stav 1. ovog Ugovora, Izvođač se obavezuje pristupiti izvođenju radova kada ga 

naručilac uvede u posao.  
5. 3        Izvođač se obavezuje izvesti ugovorene radove u roku 45 dana od dana potpisivanja ugovora. Dinamika 

radova utvrdit će se u objektu radionice za praktilčnu nastavu u  JU Srednja škola za saobraćaj i 
komunikacije Sarajevo.  

5. 4 Krajnji rok iz prethodne tačke može se produžiti samo zbog vanrednih okolnosti, odnosno nastanka više 
sile koje se nisu mogle predvidjeti u momentu zaključenja ugovora, a za onoliko vremena koliko je trajao 
uticaj više sile, izmjene obima posla ili eventualno naknadnih radova, a što bi se posebno konstatovalo 
upisom u građevinski dnevnik ili u formi zapisnika kojeg će potpisati obje ugovorene strane. 

5. 5 Rok početka izvođenja radova počinje teći od dana utvrđenog dinamikom izvođenja radova. Uvođenje u 
posao je izvršeno predajom lokacije od strane Naručioca radova.  

5.6.  Sastavni dio ovog ugovora je dinamika izvođenja radova. 
 
  6. Radno vrijeme 
 
6. 1 Izvođač se obavezuje ugovorene radove izvoditi svakim radnim danom od ponedeljka do petka u 

vremenskom periodu od 08.00 sati ujutro do 16.00 sati popodne. Radno vrijeme koje je utvrđeno može 
se u iznimnim situacijama i promjeniti ukoliko bude ugrožen rok završetka radova, ali uz međusobnu 
upoznatost i saglasnost obje ugovorene strane. 

6. 2 Izvođač radova može predmetne radove izvoditi i subotom i nedeljom, ali uz prethodnu najavu i dogovor 
sa Naručiocem radova. 

 
7. Obaveze izvođača su: 
 

7. 1       Da radove izvodi stručno i kvalitetno u skladu sa tehničkim opisom i Ponudom broj  06-1907 od  
15.12.2017.godine. 
7. 2  Da izvede sve eventualne i nepredviđene nužne radove koji nisu obuhvaćeni opisom i količinom iz 

ponude, a oni se konstatuju upisom u građevinski dnevnik, s tim da se prethodno usaglase njihove 
jedinične cijene i količine. 

7. 3  Da sve nedostatke na izvedenim radovima, utvrđene prilikom tehničkog pregleda i predaje objekta 
naručiocu, otkloni u roku koji odredi Investitor. 

7. 4          Izvođač će poštovati kućni red u objektu u kojoj obavlja poslove, neće proizvoditi nepotrebnu ili 
neuobičajnu buku, svjetlost, toplotu i sl., te će obavještavati Naručioca o svim drugim okolnostima 
bitnim za izvršavanje poslova predviđenih ovim Ugovorom.  

7. 5 Izvođač odgovara za štetu nastalu usljed nepažnje ili nesvjesnog rada bez obzira da li je ista nastupila 
radom Izvođača ili osobe koje je isti angažovao radi obavljanja poslova utvrđenih ovim Ugovorom. 

7. 6 Da koristi HTZ opremu i poštuje propise zaštite na radu. 
7. 7 Izvođač radova ne odgovara za bilo kakva fizička ili druga oštećenja koja prouzrokuju treća lica nakon 

predaje radova.  
 8. Obaveze naručioca su: 
8. 1         Da uvede izvođača u posao , a u skladu sa utvrđenom dinamikom izvođenja radova. 
8. 2  Da vrši plaćanje prema ugovoru. 
8. 3  Da obezbjedi prostoriju za odlaganje materijala i presvlačenje radnika. 
 
 9. Raskid ugovora, kazne i naknada štete: 
 
9. 1        Naručilac može raskinuti ugovor: 
 a) ako nadležni organ zabrani izvođenje radova, 
 b) ako izvođač ne izvodi radove prema ugovorenoj dinamici, a zakašnjenje nije posljedica vanrednih   
okolnosti, 
 c) ako izvođač izvodi radove nekvalitetno, uz konstataciju i nalaz ovlaštenog sudskog vještaka pismenim 
putem  
 d) ako poslije  nastanka  vanrednih  okolnosti  nije  moguće nastaviti radove. 
9. 2  Izvođač može raskinuti ugovor ako naručilac ne ispunjava finansijske obaveze iz ugovora. 
9. 3 Izvođač radova može raskinuti ugovor ukoliko mu Naručilac radova ne obezbijedi nesmetan rad za 

ugovorene radove. 
 
 10. Garantni rok: 
 
10. 1 Izvođač radova na izvedene radove daje garanciju u trajanju od 12 mjeseci. 
 
    11. Poslovna tajna: 
 
11. 1  Ugovorne strane su obavezne da sve podatke tehničke, poslovne i komercijalne prirode koji su im saopćeni  
ili  koji se na drugi način saznaju u vezi s relazicijom ovog Ugovora čuvaju kao poslovnu tajnu. 
 
                              12. Rješavanje sporova: 
 
12. 1 Na odnose ugovorenih strana koji nisu uređeni ovim Ugovorom primjenjuju se odredbe Zakona o 

obligacionim   odnosima BiH. 
12. 2  Eventualne sporove u vezi izvršavanja ovog ugovora, ugovorne strane će rješavati sporazumno, a ako to 

ne uspije, priznaju nadležnost suda u Sarajevu. 
12. 3 Ugovorna strana koja jednostrano odustane od Ugovora snosi sve nastale troškove i stvarnu štetu 

nastalu raskidom Ugovora za drugu stranu. 
12. 4  Ugovor stupa na snagu danom potpisivanja od strane ovlaštenih zastupnika ugovornih strana. 
12. 5 Ovaj ugovor je sačinjen u 4 (četiri) istovjetna primjerka, od kojih svaka ugovorna strana zadržava po 2 

(dva)    primjerka. 
                NARUČILAC RADOVA:         IZVOĐAČ RADOVA:  

                       
               _______________________                                                                                 ________________                                                  
  
 Direktorica: Mirsada Šahbegović, dipl.ecc.    Direktor: Tutić Sead 
 Djl.broj:06-2112 
 29.12.2017.godine       Br:117-1227 
 


